
GOUVÈNÈ CUOMO DEVWALE “PATH THROUGH HISTORY” NEW YORK POU SIPÒTE TOURIS AK 

DEVLOPMAN EKONOMIK, EPITOU POU SOULIYEN PASE ISTORIK ETA A  

Chemen an Ap Make Plis Pase 200 Espas pou Enpòtans Istorik ak Kiltirèl pou  
New York ak Nasyon an 

 
Cuomo Anonse $1 Milyon Dola nan Nouvo Finansman Pou Sipòte Nouvo Pwogram  

 
Jodi a, Gouvènè Andrew M. Cuomo te devwale nouvo “Path Through History” New York, yon kat 
jewografik wout nan eta a ki konekte espas ki enpòtan sou plan istorik ak kiltirèl, kote ak evènman 
toupatou nan Eta New York.  

Nouvo efò sa a pou souliyen rich eritaj New York la non sèlman pou montre enpòtans istorik ak kiltirèl 
Eta New York, men tou pou ankouraje touris ak devlopman ekonomik nan kominote ki nan chak rejyon 
eta a. Gouvènè a te devwale pwojè a ofisyèlman pandan konferans sou “Path Through History” nan 
Empire State Plaza.  

Gouvènè Cuomo di konsa, “Path Through History” pral prezante rich istwa ki genyen nan Eta New York 
lè li montre plis pase 200 espas ki pi enpòtan nou yo ak etap enpòtan istorik yo. Depi Mark Twain ki te 
ekri Huckleberry Finn nan Elmira pou rive nan yon kalite djaz John Coltrane ki jwe nan Long Island, nou 
fè ak wè tout sa nan New York, epi kounye a n ap mete eritaj eta nou an nan ekspozisyon pou lemonn 
jwi li. Plan touris rejyonal yo prezante pi bon bagay eta nou an gen pou ofri, epi y ap ban nou yon 
apresyasyon pi pwofon nan pase nou. Mwen di Gwoup Travay la mèsi pou travay di yo sou pwojè sa a, 
epi mwen ankouraje tout Nouyòkè ak vizitè yo pou yo pran avantaj nan espas sa yo.”  

Nan konferans lan, Gouvènè a te anonse eta a pral afekte $1 milyon dola pou egzekite dis (10) plan 
maketing touris nan eritaj rejyonal. Answit, Gouvènè Cuomo te devwale nouvo pano wout ki pwopoze 
pou yo enstale sou otowout prensipal eta a pou ankouraje espas istorik lokal yo nan istwa New York, 
epitou li te prezante yon nouvo sitwèb k ap gen lòt enfòmasyon sou espas yo.  

Path Through History ap make avèk pano tounèf y ap mete toutolon New York State Thruway ak lòt gwo 
twonson wout pou oryante vwayajè yo nan espas istorik ki nan zòn nan.  

Eta New York ap bay yon total $1 milyon dola pou rejyon yo kapab egzekite plan touris eritaj yo. Nan tèt 
ansanm avèk dis (10) Konsèy Devlopman Ekonomik Rejyonal, sesyon enfòmasyon rejyonal yo ap 
resevwa sibvansyon $100.000 selon pwopozisyon yo pou maketing, planifikasyon, ak aktivite 
pwomosyon rejyonal. Gwoup travay sa yo ap kowòdone avèk gwoup touris lokal yo pou ankouraje gwo 
rezo mize eta a, espas istorik ak lòt enstitisyon kiltirèl eta a ki toupatou nan eta a. Prezantasyon sesyon 
enfòmasyon rejyonal yo disponib nan sitwèb www.governor.ny.gov/pthpresentations.  

Pwojè sa a la pou ogmante pwofil rezo enkonparab mize, espas istorik ak lòt enstitisyon Eta New York. 
Touris eritaj gen yon enpak $5 milya dola sou ekonomi New York chak ane.  

Nouvo sistèm siyalizasyon an gen ladan de (2) kalite pano. Plis pase 200 nouvo pano ap endike moman 
enpòtan nan Istwa New York ak Istwa Ameriken, epi y ap mete yo nan mitan sòti gwo wout eta a. Yo te 
chwazi rezime istorik la avèk èd istoryen prensipal yo. Pano sa yo make avèk yon sèl logo “Path Through 
History”. Tout lis pano selon rejyon yo avèk siy istorik ki koresponn avèk yo disponib nan sitwèb  
www.governor.ny.gov/assets/documents/PTHSignage.pdf. Chak pano adapte tou avèk yon tèm istorik 
pou pèmèt yo fè vizit sou demann. Premye tèm yo gen ladan:  

 
• Boza ak Kilti  

• Kanal ak Transpò  

• Dwa Sivil  

• Istwa Koloni  

• Inovasyon ak Komès  

• Amerendyen yo  

• Istwa Lanati  

• Revolisyon an  

• Istwa Espò  

• Prezidan Etazini  

• Lagè 1812  

• Dwa Fanm 

http://www.governor.ny.gov/pthpresentations
http://www.governor.ny.gov/assets/documents/PTHSignage.pdf

Tout lis pano yo selon tèm disponib nan sitwèb 
www.governor.ny.gov/assets/documents/PTHsitesbytheme2.pdf.  

Anplis pano ikonik sa yo, y ap mete nouvo pano atraksyon “Path Through History” nan sòti yo pou 
oryante chofè yo nan espas istorik ki koresponn avèk siyalizasyon ikonik yo. Nouvo estil pano yo 
depannde règ sekirite federal otowout, epi yo kapab ajiste yo pou satisfè prensip sa yo.  

Nan mwa mas, Gouvènè a te kreye Gwoup Travay Koridò Istorik ki gen ladan istoryen enpòtan pou bay 
konsèy pou Thruway ak eta a sou kreyasyon pwojè a. Gwoup Travay la ap gen ladan ko-prezidan Mark 
Schaming, Direktè Mize Eta a, ak istoryen ki te resevwa pri ak Vis-Prezidan Direktè Metropolitan 
Museum of Art Harold Holzer. Lòt manm Gwoup Travay la gen ladan Dr. Robert Harris ki nan Cornell 
University, Kenneth T. Jackson, Pwofesè Istwa ak Syans Sosyal nan Columbia University, ak Dr. Lisa 
Keller, Pwofesè Istwa, Etid Iben ak Fanm nan SUNY Purchase. Tout manm Gwoup Travay la te pran 
lapawòl nan konferans lan jodi a, epi yo te travay ansanm avèk Biwo Gouvènè a ak manm rejyonal yo 
pou kreye plan touris pou eritaj rejyonal.  

Harold Holzer, Vis-Prezidan Direktè Metropolitan Museum of Art, di konsa, “Pwojè Path Through History 
se yon fason dinamik pou atire vizitè toupatou nan eta a ak pi lwen pou vizite anpil espas istorik nan 
New York. Sa ap ede sipòte ekonomi lokal yo pandan l ap bay kote ki enteresan ki te jwe yon wòl nan 
rich istwa New York pou Nouyòkè yo ak pou touris ki pa nan eta a. Mwen bat bravo pou Gouvènè 
Cuomo ak manm Gwoup Travay la pou travay yo.”  

Mark Schaming, Direktè State Museum, di konsa, “Mwen kontan pou kontinye travay nan tèt ansanm 
avèk Gouvènè a pou montre istwa Eta New York. Konsèy Regents Eta New York ak Depatman Edikasyon 
Eta a pran angajman pou bay tout Nouyòkè yo fason pou yo jwenn trezò istorik eta a. Non sèlman pwojè 
Path Through History ap ofri eksperyans ki inik ak edikasyonèl pou Nouyòkè k ap chèche vwayaje nan 
eta nou an, men tou l ap bay yon posiblite pou sipòte ekonomi lokal yo nan New York.  

Pwojè New York Istorik la vini apre dènye reparasyon ki te fèt nan Kapitòl New York, ki gen ladan anpil 
ak yon pakèt ekspozisyon ki fèk enstale yo ki asosye avèk istwa sosyal, teknolojik ak politik Eta New York. 
Gran Sal Gouvènè yo gen ladan kounye idantifikasyon chak Chèf Direksyon pase ansanm avèk dat sèvis 
yo. Yon kwonoloji istwa eta a grave sou miray ki nan Dezyèm Etaj la, kote biwo Gouvènè a ye kounye a.  

